

	REYALITE YO 
POU EDE W KONBAT GRIP LA
KI LÒT BAGAY MWEN KA FÈ 
POU RETE AN SANTE?
Egzakteman jan ou t ap fè pou evite COVID-19 (kowonaviris):
Lave men w regilyèman
Rete lakay ou si ou malad
Mete yon mask an piblik
Pratike distans sosyal
Kouvri tous ou ak etènye ou avèk yon klinèks oswa nan koudbra w

SÈVIS SANTE AK SÈVIS SOSYAL NAN DELAWARE

Divizyon Sante Piblik

Pwogram Vaksinasyon


	Influenza (grip) se yon maladi respiratwa ki transmèt de yon moun a yon lòt moun. Li kapab lakoz sentòm ki lejè, ki ka trete lakay, oswa sentòm ki pi grav ki ka nesesite pou entène lopital. Sentòm yo ka devlope nan de jou sèlman.

	Ki sentòm òdinè grip la?

	· Fatig (epwizman)
· Doulè nan misk oswa doulè nan kò
· Lafyèv oswa santi ou gen lafyèv/frison
· Tous
· Doulè nan gòj
	· Nen k ap koule oswa nen ki bouche
· Maltèt
· Vomisman oswa dyare
· Souf kout

	Anpil nan sentòm grip la ak sentòm COVID-19 yo sanble. Si ou fè tès pou COVID, se pi bon fason pou konnen ki viris ou genyen.

	Poukisa mwen ta dwe pran vaksen kont grip la?
Menm si ou an sante, vaksen an se pi bon fason pou konbat grip la. Tout moun ki gen laj 6 mwa oswa plis ta dwe pran l. Li enpòtan espesyalman pou pran yon vaksen kont grip pou moun ki gen laj 65 lane oswa plis, fanm ansent, jèn timoun, ak moun ki gen pwoblèm medikal alabaz (tankou opresyon, kansè, dyabèt, ak maladi kè/poumon). Jiskaske ou fè sa, ou gen yon pi gwo risk pou ou trape grip la epi ba yon lòt moun li. Selon Sant pou Kontwòl ak Prevansyon Maladi a (Centers for Disease Control and Prevention), vaksen an ede diminye nan apeprè 50% risk pou maladi grip, entène lopital, oswa lanmò.

	Kilè ak kikote mwen dwe pran l?
Depreferas, nan fen mwa oktòb la, men li efikas toujou si ou pran l nan novanm, desanm, oswa pita. Vaksen yo disponib kay founisè swen sante ou an, nan famasi yo, ak nan yon klinik DPH (si ou pa gen asirans) — oswa pou jwenn yon klinik kominotè gratis pou grip, ale nan flu.delaware.gov.

	Èske vaksen kont grip la ap ede anpeche COVID-19?
Non, men si ou pran vaksen kont grip la, sa kapab ede w evite grip la epi rete plis an sante. Epi li kapab libere travayè swen sante yo, founiti, ak resous yo nan batay Delaware kont COVID-19 la.

	Ki lòt bagay mwen dwe konnen?
Vaksen kont grip yo san danje. Ou pa ka trape grip nan vaksen kont grip la. Pi bon fason pou trete grip la se avèk anpil repo, dlo oswa lòt likid klè, epi ak medikaman san preskripsyon. Rele founisè swen sante ou an pou wè si ou bezwen medikaman antiviral, oswa ale nan yon sant swen ijan si ou malad toutbonvre.

